
Vespa 
GTS 300 Super Tech

A romana máis
famosa do mundo

La ilustración del vehículo muestra equipamiento opcional.  
Gama ID. Buzz con motores EU6 consumo medio: 21 kWh/100 km. 
Emisión de CO2: 0 g/km.

Yáñez
Viaducto de la Rocha, 30 
Tel. 981 530 366 
Santiago de Compostela 
www.yanez.es

El nuevo icono 100% eléctrico

Conduce el futuro de la movilidad eléctrica con el nuevo  
ID. Buzz Pro. Descubre un nuevo concepto de espacio  
interior y una conectividad de última generación a la altura  
de tus mejores planes. ¿Listo para cargarte de buena energía?

O automóbil eléctrico experimentou un 
crecemento significativo nos últimos anos, 
impulsado pola crecente conciencia sobre 
a sustentabilidade ambiental e a necesida-
de de reducir as emisións de gases de efec-
to invernadoiro. Os avances na tecnoloxía 
das baterías, a infraestrutura de carga e as 
políticas gobernamentais favorables con-
tribuíron ao que os vehículos eléctricos nos 
países máis desenvolvidos deixasen de ser 
unha utopía.

Na actualidade, varios fabricantes de au-
tomóbiles comezan a competir neste seg-
mento. Empresas como Tesla, BYD, Omoda, 
MG, Audi e Volkswagen, entre outras, lide-
ran o camiño na produción de vehículos 
eléctricos. Estas compañías lanzaron unha 
ampla gama de modelos eléctricos nos úl-
timos meses que ofrecen autonomías cada 
vez maiores, tempos de carga máis rápidos 
e un rendemento comparable ou superior 
aos coches de combustión interna.

Por outra banda, a infraestrutura de car-
ga para coches eléctricos mellorou consi-
derablemente en moitos países europeos, 
principalmente nos países nórdicos, e na 
China, coa instalación de estacións de car-
ga rápida en áreas urbanas, autoestradas e 
centros comerciais. Isto contribuíu a redu-
cir a ansiedade pola autonomía e fixo que 
planificar as rutas sexa máis cómodo, sobre 
todo coas aplicacións de última xeración.

As políticas das distintas administracións 
tamén desempeñan un papel crucial no 
impulso do mercado dos eléctricos. Case 
diriamos que son fundamentais. Moitos paí-
ses implementaron incentivos fiscais, sub-
sidios á compra e restricións aos vehículos 
de combustión interna para fomentar a ad-
quisicións dos coches eléctricos.

A pesar destes avances, aínda existen de-
safíos que enfronta o sector do automóbil 
eléctrico. Un dos principais desafíos é a dis-
poñibilidade limitada de materias primas 
clave para a fabricación de baterías, como 
o litio e o cobalto. Isto levou a un aumento 
nos prezos das baterías e a preocupacións 

sobre a sustentabilidade da cadea de 
subministración.

Queda claro que o sector do automóbil 
eléctrico está a experimentar un crecemen-
to acelerado impulsado pola innovación 
tecnolóxica, as políticas gobernamentais fa-
vorables e a crecente demanda de vehículos 
máis limpos e eficientes. A medida que a in-
dustria continúa evolucionando, é probable 
que vexamos máis avances na tecnoloxía 
das baterías, unha diminución nos custos de 
produción dos vehículos eléctricos e unha 
maior expansión da infraestrutura de carga. 
Espérase que a competencia entre os fabri-
cantes de automóbiles se intensifique expo-
nencialmente, o que podería levar a unha 
maior diversidade de modelos eléctricos 
no mercado e a unha mellora continua na 
calidade e o rendemento destes vehículos. 
Ademais, prevese que os avances na tecno-
loxía das baterías permitan aumentar a au-
tonomía dos vehículos eléctricos, reducir os 
tempos de carga e mellorar a durabilidade 
destas. A medida que máis países se com-
prometan a reducir as emisións de gases de 
efecto invernadoiro e a promover a mobili-
dade sostible, a demanda de coches eléctri-
cos seguirá medrando nos vindeiros anos.

Ademais temos que contar, cada vez máis, 
coa coñecida intelixencia artificial (IA). Esta 
xa está a xogar un papel crucial no sector 
do automóbil eléctrico actualmente. Na fa-
bricación dos coches, a IA estase a utilizar 
para optimizar os procesos de produción, 
mellorar a eficiencia e a calidade dos ve-
hículos, así como para predicir e previr po-
sibles fallos na cadea de subministración. 
En canto á venda dos coches, a IA empre-
garase para personalizar a experiencia do 
cliente, ao ofrecer recomendacións basea-
das nas súas preferencias e comportamen-
tos, así como para mellorar a eficacia das 
estratexias de márketing e vendas. En re-
sumo, a intelixencia artificial está a ser un 
aliado fundamental para impulsar a inno-
vación e o crecemento no sector do auto-
móbil eléctrico.

EDITORIAL

O coche eléctrico e a intelixencia artificial

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

Volkswagen entrega 13 ID. Buzz Cargo a Vestas en Viveiro
O Hub de 

Operación e 
Mantemento de 

Vestas en Viveiro (Lugo) está 
a electrificar a súa frota de 
vehículos, coa que propor-
ciona servizo a máis de 40 
parques eólicos no Noroeste 
de España.

A multinacional Vestas re-
cibiu en Viveiro, en febrei-
ro, os primeiros modelos ID. 
Buzz Cargo incluídos no seu 
acordo con VW e Alphabet 
para avanzar na electrifica-
ción da súa frota. Esta frota 
incorporou xa os primei-
ros 13 ID. Buzz Cargo 100% 
eléctricos, unha cifra que se 
espera que aumente signi-
ficativamente a curto prazo. 
Para finais deste ano, Vestas 
fixouse como obxectivo que 
polo menos o 15% dos seus 
400 vehículos de servizo no 
noso país sexan eléctricos.

A electrificación da frota de 
vehículos forma parte da es-
tratexia de sustentabilidade 

de Vestas e contribúe á súa 
meta de reducir as emisións 
de CO2 nas súas propias 

actividades nun 55% para 
2025 e eliminalas comple-
tamente antes de 2030.

Novo equipo GR Breogán Rali para a TGR Iberian Cup 2024
Nas instalacións 

de Breogán Motor 
na Coruña, presen-

touse o inicio da tempa-
da da Toyota Gazoo Racing 
Iberian Cup 2024, a copa 
monomarca organizada 
por Toyota España, Toyota 
Caetano Portugal e Motor & 
Sport Institute (MSi) co equi-
po GR Breogán.

Tralo gran triunfo do equi-
po Toyota GR Breogán Rali 
na TGR Iberian Cup 2023, pi-
lotado por Dani Berdomás e 
Bráis Mirón; Grupo Breogán 
presentou a José Lamela 
(novo piloto), o piloto de 
rali con maior proxección de 

Galicia, e Unai Conde (novo 
copiloto) que serán os en-
cargados de seguir xerando 
triunfos na nova tempada 
da TGR Iberian Cup 2024.

No acto de presentación, 
Grupo Breogán desvelaba 
outra novidade, xa que con-
tará coa participación dou-
tro Toyota GR Yaris RZ. Carlos 
Rodríguez, o piloto máis 
novo en gañar un rali en 
España con 16 anos e cam-
pión da Clio Trophy Spain 
en 2023, entre outros triun-
fos, será o encargado de 
pilotar o novo GR Yaris RZ. 
David Nieto será o seu co-
piloto, o cal tamén acumula 

varios triunfos como a Clio 
Trophy Spain xunto a Carlos. 
Despois do éxito vivido en 
2023, onde se bateu o ré-
cord de rexistrados ao che-
gar aos 16 participantes, a 
Toyota GR Iberian Cup con-
tará con importantes novi-
dades para 2024. Parte das 
mesmas radican nun ca-
lendario que se presenta-
ba neste acto e que volverá 
contar con catro probas en 
Portugal e outras catro en 
España. A terra e o asfalto 
volverán repartirse o prota-
gonismo a partes iguais.

Máis de cen persoas, en-
tre as que se atopaban 

patrocinadores, medios de 
comunicación e amigos do 
equipo, acudiron á presenta-
ción en exclusiva do Toyota 
GR Yaris RZ para este 2024, 
que poñerán a proba aos 
dous equipos de Breogán.

Grupo Breogán tamén feli-
citou no acto ao equipo de 
Eco Ralis pilotado por José 
Manuel Valeiro e a copiloto 
María José Vázquez, polos 
éxitos conseguidos na tem-
pada 2023 do Campionato 
de España de Enerxías 
Alternativas, logrando o 3º 
posto co Toyota Yaris Hybrid.

Galicia4



Homenaxe a Luís Moya
Aínda que a XIII 

edición de Retro 
Galicia, celebrada 

en Vigo, estaba repleta de 
vehículos clásicos, a case-
ta dedicada á homenaxe 
ao bicampión do mundo 
de ralis Luís Moya acaparou 
gran parte da atención, so-
bre todo durante a xornada 
do último sábado. Este espa-
zo dedicado ao excopiloto 
galego ofreceu un perco-
rrido pola súa historia a tra-
vés de fotos, vídeos, monos, 
trofeos e notas, todo iso 

acompañado por tres em-
blemáticos coches cos que 
competiu xunto a Carlos 
Sainz: os Toyota Celica GT 
Four e Celica Turbo 4WD, así 
como o Subaru Impreza 555.

Durante a tarde do sába-
do, centos de afecciona-
dos abarrotaron o salón en 
busca dunha firma ou unha 
foto co seu ídolo, para gozar 
despois dun acto durante o 
que se lle entregou unha 
placa en recoñecemen-
to á súa destacada carreira 
deportiva.

Premio Excelencia a Compostela Motor
O pasado día un de 

febreiro celebrou-
se a Convención 

Nacional de Seat na que 
estiveron presentes toda a 
Rede de Concesionarios e 
Servizos Posvenda e na que 
o concesionario de Seat 
en Santiago, Compostela 
Motor, volveu ser galardoa-
do co Premio Excelencia 
2023.

Nesta convención Seat 
premia o traballo do equi-
po posvenda do concesio-
nario como o mellor Servizo 
Autorizado de toda a rede 
nacional, polo seu esforzo, 
dedicación na satisfacción e 
experiencia dos clientes, así 

como a calidade das repa-
racións. Este premio é unha 
distinción aos servizos que 
obtiveron unha maior valo-
ración segundo os criterios 

baseados no traballo diario 
ao longo de todo un ano; 
medindo as enquisas de sa-
tisfacción dos clientes e a 
aprobación das auditorías 

de calidade en todos os es-
tándares de posvenda de 
Seat, tanto das propias insta-
lacións como na execución 
dos procesos de traballo.

Breogán Drive presentou o novo Kia Sportage Edición 30 Aniversario
Breogán Drive, 

concesionario Kia 
para Santiago, pre-

sentou o novo Sportage. O 
xerente de Breogán Drive, 
Alejandro Sánchez (á de-
reita da foto), e o xefe de 
Vendas, Manuel Lorenzo, 
deron a coñecer este novo 
modelo con motivo de cum-
prir 30 anos no mercado, o 
Sportage. Este é o SUV máis 
vendido de Kia. Un vehículo 
que é coñecido por todos os 
usuarios grazas o gran nú-
mero de unidades que con 
este nome circulan polas no-
sas estradas.

Esta serie limitada do Kia 
Sportage ven caracterizada 
polos últimos avances de 

seguridade activa e pasiva, 
un motor de gasolina mi-
crohíbrido con 150cv de po-
tencia e etiqueta Eco e cun 
equipamento premium de 
serie, coma teito panorámi-
co, lamias de aliaxe exclusi-
vas, tapizaría de pel especial 
30 aniversario, cores bitón 
exclusivas, faros LED, sen-
sores de aparcamento dian-
teiros e traseiros, un equipo 
multimedia de última xe-
ración de conectividade... 
todo isto a un prezo moi 
competitivo. Pódese probar 
nas instalacións de Breogán 
Driver situadas no Cruceiro 
da Coruña ou na nova ex-
posición de Ribeira, aberta 
este mes.

O Gran Camiño, outro ano 
máis, estivo marcado polo mal 
tempo e polo dominio do ci-
clista danés, Jonas Vingegaard

Na primeira etapa, unha 
contrarreloxo pola Coruña, 
os tempos non contaron, só 
o triunfo da tirada estaba en 
xogo e moitos ciclistas reser-
váronse para as seguintes ti-
radas. O gañador foi Joshua 
Tarling.

A segunda tirada, con che-
gada en Chantada, tivo 
como punto clave a subida 
a San Pedro de Líncora, que 
se ascendía dúas veces. Na 

segunda subida Vingegaard 
atacou e foise en solitario en 
busca do triunfo, o resto de 
ciclistas só puideron pelexar 
polo segundo posto.

A terceira etapa con saí-
da en Xinzo de Limia e che-
gada en Ribadavia, tamén 
tivo como claro dominador 
a Vingegaard. Ao Alto de 
Couso chegaba por diante 
unha fuga, pero Vingegaard 
deulle caza, e logrou soltar a 
todos os ciclistas que forma-
ban a fuga, e entrou por todo 
o alto en Ribadavia. A cuarta 
tirada, debido as condicións 

meteorolóxicas sufriu un re-
corte no seu percorrido, íase 
ascender dúas veces o Monte 
Aloia pero o final só se ascen-
deu unha vez. E de novo o 
dominador foi Vingegaard, 
atacou a falta de tres quilóme-
tros para a meta e ninguén o 
puido seguir.

Vingegaard gañou tres de 
catro tiradas e sacoulle case 
dous minutos o segundo cla-
sificado, Lenny Martinez.

Persoalmente non sei ata 
que punto é bo que alguén 
domine desta maneira unha 
proba, porque o final pode 

suceder que perda o interese 
dos seareiros.

■ MIGUEL DEL MORTIROLO | TexTo e FoTo  

O Gran Camiño, un camiño con mal tempo

Proxecto SPx
O proxecto SPx demostra a 

ambición de Peugeot de in-
fluír no futuro do transporte 
individual. As cuestións so-
ciais contemporáneas vin-
culadas á crise do transporte 
e a transición ecolóxica esi-
xen un cambio de paradig-
ma. Peugeot ve o proxecto 
SPx como a primeira solu-
ción elegante e equilibrada 

aos retos aos que nos en-
frontamos. O seu deseño 
sostible (chasis de aluminio, 
número limitado de pezas e 
materiais reciclados) reflic-
te o desexo primordial dos 
deseñadores e enxeñeiros 
de conciliar imperativos ata 
o de agora contraditorios, 
como o pracer de conducir e 
a responsabilidade colectiva.

Gold Wing Tour, unha Honda de 40.700 €
Dende a súa pre-

sentación como 
unha máquina 

naked de 1.000cc (1975) a 
maxestosa Gold Wing repre-
sentou sempre o máximo en 
turismo sobre dúas rodas.

A Gold Wing Tour, dispo-
ñible unicamente con DCT 
e airbag, incorpora dúas 
novas combinacións de 

cor para 2024: Gris Heavy 
Metalizado, con detalles en 
Negro Graphite e tapas de 
motor marróns, e Blanco 
Glare Perlado con novos de-
talles en Negro Graphite. 
A popular Prata Beta con 
detalles en Gris Iridium 
Metalizado segue como en 
2023. Prezo da Gold Wing 
Tour: 40.700 €.

Oferta SYM
O modelo de ac-

ceso á gama de 
scooters compac-

tos, o SYM Jet 14 125 LC 4V, 
sitúase como o 125 con mo-
tor de 4 válvulas refrixerado 
por auga máis asequible do 
mercado cun prezo de 2.599 

€, con pack Ride Confident 
de agasallo, que inclúe se-
guro e 5 anos de garantía. O 
seu eficiente motor de refri-
xeración líquida e culata de 
4 válvulas dispón dunha po-
tencia máxima de 12,6cv a 
8.000 rpm.

Chaqueta Rain Dek Pack Acerbis
Esta chaqueta 

está recomenda-
da só para uso off-

road. Está deseñada para 
utilizarse tanto con protec-
tores como sen eles. Ten un 
peto en forma de corazón 
para utilizar e poder pechar 
a peza por dentro; peche 
con cordón. O pescozo e os 
puños elásticos teñen deta-
lles en silicona, con aplica-
cións reflectoras na parte 
dianteira, as mangas e as 
costas. Só pesa 160 gr e é 

100% Poliéster cun forro de 
Poliuretano Termoplástico. 
Prezo: 59,95 €.

Volkswagen presenta o ID.7 Tourer
O Tourer é a versión 

familiar do ID.7, a 
berlina referencial da 

electrificación de Volkswagen. 
Como un dos primeiros fami-
liares totalmente eléctricos no 
segmento medio-alto, o ID.7 
Tourer complementa a liña 
de produtos da marca alemá, 
abarcando dende motores 
eficientes de gasolina e dié-
sel ata híbridos enchufables e 
vehículos totalmente eléctri-
cos. Cunha autonomía WLTP 
de ata 685 quilómetros, o 
ID.7 Tourer destaca polas súas 
baixas emisións, o seu amplo 
habitáculo e o alto nivel de 
equipamento, presentándose 
como ideal para viaxes longas 
de familias ou de negocios.

Fabricado na planta de ve-
hículos eléctricos de Emden 

(Alemaña) presenta un dese-
ño distintivo cunha longa liña 
de teito, combinando ele-
mentos dun familiar clásico 
e un shooting brake dinámi-
co. O maleteiro ofrece unha 
capacidade de ata 605 litros 

con cinco persoas a bordo, 
expandíndose a 1.714 litros 
cando se carga ata o teito. A 
prevenda en toda Europa está 
programada para o primeiro 
trimestre deste ano.

Aston Martin presenta o novo Vantage
A nova xeración do 

Vantage é o máis rá-
pido dos seus 74 anos 

de historia. Deseñado para 
maximizar a experiencia do 
condutor, está equipado cun 
motor V8 biturbo de 4 litros 
e dous turbocompresores re-
novados cunha refrixeración 

aumentada. Con estes vim-
bios o traballo dos enxeñeiros 
de Aston Martin consegue re-
sultados de impacto, logran-
do unha potencia máxima de 
665 cabalos e un impresio-
nante par de 800 Nm, mar-
cando un aumento dun 30% 
e 15% respectivamente. A 

transmisión automática de 
oito velocidades permite 
unha velocidade máxima de 
325 km/h e unha aceleración 
de 0 a 100 km/h en 3,5 segun-
dos. O rendemento do motor 
tamén leva a melloras na re-
frixeración e lubricación, ase-
gurando un manexo preciso 

e enérxico. A gran potencia 
do novo Vantage combina 
ademais coa estética da mar-
ca, que ofrece distintas posi-
bilidades de personalización 
para unha experiencia auten-
ticamente deportiva.

Cupra Born VZ
Cupra presenta o 

seu primeiro mo-
delo 100% eléctrico 

sen renunciar ás prestacións 
que anuncia a denominación 
VZ, que significa Veloz. Desta 
maneira, contando con 240 
kW (326cv) de potencia e 
545 Nm de par, acelera de 0 
a 100 km/h en 5,7 segundos, 

alcanzando unha velocidade 
máxima de 200 km/h.

O vehículo tamén impre-
siona pola súa presenza e 
aparece con lamias de vinte 
polgadas e un interior depor-
tivo con asentos CUP Bucket. 
Chegará ao mercado dentro 
duns meses.

Tres novas versións híbridas do Panamera
Porsche presen-

tou as novas ver-
sións do Panamera: 

4 E-Hybrid, 4 E-Hybrid 
Executive e o 4S E-Hybrid. 
En relación á xeración ante-
rior, todas as variantes ofre-
cen unha maior autonomía 
eléctrica, velocidade de carga 
máis rápida, mellor respos-
ta ao acelerador e un maior 

rendemento xeral. O motor 
eléctrico, cunha capacidade 
de recuperación de ata 88 
kW, contribúe significativa-
mente a aumentar a autono-
mía eléctrica dos Panamera 
E-Hybrid, que xunto ao novo 
cargador de corrente alterna 
incorporado de 11 kW reduce 
o tempo de carga a 2 horas e 
39 minutos.

De maneira particular, o 
Panamera 4 E-Hybrid com-
bina o sistema E-Hybrid cun 
motor V6 biturbo de gasolina 
de 2.9 litros, logrando unha 
potencia total de 470 cv e un 
par máximo de 650 Nm, al-
canzando unha aceleración 
de 0 a 100 km/h en 4.1 segun-
dos e unha velocidade máxi-
ma de 280 km/h. Mentres, o 

Panamera 4S E-Hybrid cén-
trase na entrega de potencia 
constante en altas revolu-
cións, cun motor V6 biturbo 
de 2.9 litros que desenvolve 
544 cv e un par máximo de 
750 Nm, acelerando de 0 a 
100 km/h en 3.7 segundos e 
alcanzando unha velocidade 
máxima de 290 km/h.

Ineos Fusilier
Ineos Automotive 

presentou o seu 
novo 4x4, o Ineos 

Fusilier, cuxo desenvolve-
mento responde o compro-
miso da marca, anunciado 
en maio de 2022, de ter unha 
gama de cero emisións. Este 
novo vehículo ofrecerá un-
has capacidades todoterreo, 
sen sacrificar o confort nin 
as prestacións na estrada. 
Ademais, estará dispoñible 

cun motor de cero emisións 
e outro de baixas emisións.

O novo 4x4 ofrecerá dúas 
opcións de propulsión para 
atender as necesidades de 
clientes de todo o mundo: 
un motor totalmente eléctri-
co e outro eléctrico de auto-
nomía estendida.

Este modelo será un pou-
co máis curto que o Ineos 
Grenadier.

Novo Jeep Avenger 4XE
Jeep presentou o 

novo Avenger 4XE 
marcando unha 

aposta pola sustentabilida-
de do 4x4. Incorporándolle 
ao seu referencial Jeep 
Avenger, a innovadora tec-
noloxía híbrida 4XE, conta 
cun sistema de tracción total 
e tecnoloxía Mild-hybrid de 
48V, que combina un motor 
térmico de 136 cv con dous 
motores eléctricos. Ademais, 
coa tecnoloxía power 

looping, asegura tracción 
catro por catro indepen-
dentemente do estado de 
carga da batería. O vehícu-
lo ofrece varias opcións de 
propulsión (BEV avanzada, 
híbrido suave electrificado 
de 48 V ou gasolina tradicio-
nal) e transmisión (automá-
tica e manual), adaptándose 
ás preferencias dos condu-
tores. Os pedidos do Jeep 
Avenger 4XE abriranse a fi-
nais de 2024.

SprintSprint
tallereStallereS

Tu taller de servicio rápido 
y mecánica en Compostela

981 549 531
Rúa de San Cristovo, 47 (O Eixo) Santiago de Compostela

Bosch Car Service

Talleres Bastón

Salvadas, 23
15705 SANTIAGO 

(A Coruña)
Tel.: 981 58 56 27

t. baston@bosch-bcs.com
baston@adgruporegueira.es

· Reparación de Cambios automáticos
· Adaptación de vehículos para discapacitados
· Mecánica de mantenimiento
· Electricidad
· Encendido
· Carrocería
· Frenos, ABS, ESP
· Mecánica motot



Novo MG3 Hybrid
Dispoñible en toda 

Europa, o MG3 Hybrid 
é un utilitario híbrido 

do segmento B, que funcio-
na co sistema de propulsión 
Hybrid Plus. O vehículo ofre-
ce unha potencia combinada 
de 143 kW (190cv), permitin-
do ao MG3 Hybrid alcanzar 
unha aceleración de 0 a 100 
km/h en 8”, case dous segun-
dos máis rápido que os seus 
competidores. A autonomía 
eléctrica é ampla, cunha ba-
tería de 1,83 kWh. Cómpre 
apuntar que o sistema Hybrid 
Plus inclúe unha batería máis 
grande e un motor eléctrico 

máis potente en compara-
ción con outros híbridos do 
segmento B. Este MG ofrece 
modos de condución flexi-
bles, como EV (só eléctrico), 
En Serie (xerador alimenta o 
motor eléctrico), En Serie e 
Carga (condución en serie e 
recarga da batería), Tracción 
e Carga (motor acciona as 
rodas e carga a batería) e En 
Paralelo (ámbolos motores 
accionan as rodas). Cun dese-
ño que segue a filosofía fun-
to-drive de MG, o MG3 Hybrid 
ofrece un alto nivel de equi-
pamento, conectividade a tra-
vés de MG iSMART e sistemas 

de seguridade MG Pilot. Ten 
unha garantía de sete anos ou 
150.000 km.

Skoda actualiza o Scala e o Kamiq
Skoda realizou unha 

posta a punto dos 
seus compactos máis 

populares. Así tanto o Scala 
como o Kamiq actualizaron 
os seus paragolpes dianteiros 
e traseiros cun novo deseño, 
afiando os faros para gañar na 
estética deportiva do Scala e 
aumentando a presenza de 

SUV do Kamiq. O Skoda Scala 
é lixeiramente máis grande 
que o Kamiq, ofrecendo maior 
espazo interior e maior capa-
cidade de maleteiro. Doutra 
banda, o Kamiq é un pouco 
máis alto que o Scala, o que 
pode proporcionar unha me-
llor visibilidade e unha sen-
sación de maior altura de 

condución. Ademais, ambos 
veñen cun interior renovado 
con varias Design Selections 
a elixir e novos materiais sos-
tibles. Ámbolos vehículos 
atópanse entre os máis segu-
ros dos seus respectivos seg-
mentos grazas ás carrozarías 
extremadamente resistentes 
á torsión e aos numerosos 

sistemas de asistencia de ve-
hículos superiores, que veñen 
de serie en ambos os mode-
los. A versión mellorada de 
ámbolos modelos compac-
tos incorpora tamén o sistema 
Easy Light Assist, que acende 
e apaga automaticamente as 
luces de cruzamento.

Audi Q2 recibe unha completa 
actualización tecnolóxica

O Q2 multiplica 
as súas posibilida-
des cunha actuali-

zación tecnolóxica que vai 
do hardware ao software. O 
popular SUV de Audi actua-
lizouse así con innovacións 
variadas, entre as que ago-
ra se inclúen de serie unha 
pantalla MMI touch de alta 
resolución de 22,3 cm (8,8 
polgadas), o Audi virtual coc-
kpit cunha pantalla de 31,2 

cm (12,3 polgadas) para a 
instrumentación e o volante 
multifunción de tres radios. 
Outros sistemas de segurida-
de, como o recoñecemento 
de sinais de tráfico, a adver-
tencia de saída de carril ou 
o asistente de aparcamento 
traseiro, amplían aínda máis 
o equipamento de serie. O 
prezo de partida do Audi Q2 
é de 34.000 euros.

O BYD Seal U DM-i no Salón do Automóbil de Xenebra
Coa nova versión 

do BYD Seal conta-
mos co primeiro mo-

delo da marca en Europa que 
utiliza a tecnoloxía Super DM 
(Dual Mode) nun SUV híbri-
do enchufable do segmento 
D. Esta avanzada tecnoloxía 
prioriza a condución eléctri-
ca, asegurando un baixo con-
sumo de combustible e unha 
eficiencia enerxética mellora-
da, ao integrar un motor eléc-
trico e a Blade Battery de BYD, 
xunto cun motor de combus-
tión eficiente. O SUV de 5 pra-
zas destaca polo seu elegante 
estilo deportivo e a súa amplo 
espazo, adaptándose ás de-
mandas das familias. O BYD 
Seal U DM-i ofrece a posibili-
dade de cargar rapidamente 
en corrente continua a 18 kW, 
permitindo alcanzar do 30% 
ao 80% da batería en 35 mi-
nutos. Dispoñible a partir do 
segundo semestre deste ano.

Novo Corsa Hybrid
A nova versión hí-

brida do Corsa ofrece 
vantaxes para aque-

les que desexan avanzar na 
electrificación. Especialmente 
pensado para contornas ur-
banas, o Corsa Hybrid reduce 
o consumo de combustible 
e as emisións de CO2, en 
aproximadamente un 18%. 
Equipado cun sistema que in-
clúe unha batería de ións de 
litio recargable automatica-
mente, conta con motores de 
gasolina de tres cilindros e 1.2 
litros turboalimentados, des-
envolvidos especificamente 

para esta aplicación, con po-
tencias de 100cv e 136cv. 
Estes motores están axus-
tados a unha nova transmi-
sión electrificada de dobre 
embrague e 6 velocidades, 
xunto cun motor eléctrico de 
28cv. Grazas ao deseño com-
pacto do sistema híbrido, non 
se perde espazo interior, e os 
condutores non necesitan re-
cargar o Hybrid dende unha 
fonte externa. Dispoñible 
dende 22.250 €, marca a en-
trada do modelo na electrifi-
cación con tecnoloxía de 48 
volts.

Microlino e a revolución da micromobilidade
No medio da revolu-

ción total na industria 
do automóbil, apare-

cen novas fórmulas para a 
mobilidade que mudan os 
marcos tradicionais do mer-
cado. Nese contexto hai que 
entender ao Microlino, un co-
che eléctrico suízo con dese-
ño vangardista e tecnoloxía 
avanzada. O Microlino, 100% 

eléctrico, cun 80% de pezas 
de orixe europea, alcanza 90 
km/h e ofrece 177 km de auto-
nomía, cun maleteiro de 230 
litros.

Dispoñible en acabados 
Dolce e Competizione, pre-
senta faros LED, teito solar, 
detalles cromados e unha do-
bre pantalla. O seu prezo é de 
22.990 €.

Volkswagen ID MÁS faise máis competitivo
Volkswagen vén de 

ampliar o seu catálo-
go eléctrico con no-

vos modelos, apostando por 
unha maior competitividade 
nos prezos. Desta maneira o 
ID.3 Pro MÁS pódese conse-
guir desde 40.270 €, cunha 
batería de 62 kWh e 120 kW 
de potencia máxima de car-
ga, 432 quilómetros de auto-
nomía e un consumo de 15 
kWh/100 km. Mentres, a ver-
sión ID.3 Pro S MÁS, que con-
ta cunha batería de 82 kWh 
e 170 kW de potencia máxi-
ma de carga, 562 km de auto-
nomía e un consumo de 15,2 
kWh/100 km, está dispoñible 

dende 43.460 €. Ambos te-
ñen un motor con 150 kW 
(204cv) de potencia.

Tamén a gama ID.4 incor-
pora o ID.4 Pro MÁS den-
de 50.030 euros e o Pro 4 
Motion MÁS dende 51.950 
euros, ambos con motor de 

210 kW (286cv). Finalmente 
o ID.5 Pro MÁS ofrécese den-
de 53.620 €, cunha batería de 
82 kWh, potencia de carga 
máxima de 135 kW, ata 551 
quilómetros de autonomía 
e un consumo medio de 16 
kWh/100 km.

Toyota presenta o Yaris Electric Hybrid 130H
Cun novo motor 

eléctrico MG2 e ofre-
cendo de 141 Nm a 

185 Nm de par, o novo Yaris 
destaca pola súa motoriza-
ción 130H, que recolle os be-
neficios da tecnoloxía híbrida 
de quinta xeración do fabri-
cante xaponés.

O corazón da mellora no 
rendemento é a introdución 
dun novo transaxe híbrido 
cun motor-xerador máis po-
tente (entre 59 kW e 62 kW), 
así como axustes no software 
e hardware da unidade de 
control de potencia (PCU). 
Como resultado conségue-
se un aumento dun doce 
por cento na potencia total 

do sistema, de 116cv/85 kW 
a 130cv/96 kW. Da mesma 
maneira, tamén ten maior 
potencia na aceleración, pa-
sando de 80 a 120 km/h en 
7,5 segundos. Todo isto ga-
rantindo que as emisións de 
CO2 sigan sendo as mellores 
da súa clase, entre 87 e 98 g/

km, mentres que o consu-
mo de combustible manten-
se entre 3,9 e 4,3 l/100 km 
(datos do ciclo combinado 
WLTP). O motor 130H está 
dispoñible nos novos mode-
los Yaris Premiere Edition e 
GR Sport.

Actualización do Suzuki Swift
A cuarta xera-

ción do Suzuki 
Swift presenta unha 

evolución significativa, espe-
cialmente enfocada nun novo  
deseño máis atractivo e fun-
cional, tanto no exterior como 
no interior. A primeira vista, a 
estética do novo Swift desta-
ca polas súas liñas redondea-
das, os faros e ópticas LED de 
última xeración e o logo inte-
grado na pintura de maneira 
radical.

No interior amosa melloras 
variadas, no que destaca un 
cadro de mandos envolvente 
bitón e unha pantalla táctil de 

nove polgadas. En relación á 
oferta mecánica, Suzuki apos-
tou pola simplificación, ofre-
cendo un único propulsor 
tricilíndrico de gasolina de 
1.2 litros e 83cv, con etiqueta 
ECO grazas ao sistema SHVS 
de hibridación lixeira.

❱❱ QEV Technologies 
empezou a fabricación de 50 
vehículos comerciais eléctri-
cos Zeroid nas súas instala-
cións situadas na Zona Fran-
ca de Barcelona.
❱❱ O 57% dos condu-
tores españois cren que o co-
che eléctrico substituirá aos 
de combustión térmica, se-
gundo o Observatorio Cete-
lem.
❱❱ Hyundai lanzará o 
Ioniq 5 N (650cv). O primeiro 
eléctrico de altas prestacións 
da marca N. Dispoñible nos 
concesionarios Hyundai cun 
prezo de 78.000 €.
❱❱ O Tesla Model E foi 
o coche eléctrico (BEV) máis 
vendido no mercado nacio-
nal no mes de febreiro, tras 
matricular 613 unidades e 
rexistrar un crecemento inte-
ranual do 3,72%.
❱❱ Intelligent Mobility 
é a nova marca de eléctricos 
de MG. Comercializarase en 
Europa en 2025, cun carácter 
premium e un enfoque cara 
ás berlinas e os SUV de gran 
tamaño.
❱❱ A hibridación sua-
ve chega ao Peugeot 408 
coa tecnoloxía Hybrid com-
binada co motor PureTech 
136, unha caixa de dobre em-
brague e unha batería de 48 
volts. Dende 33.200 €.
❱❱ Mahindra equipa-
rá unha determinada gama 
da súa plataforma eléctrica 
INGLO con compoñentes da 
plataforma MEB de Volkswa-
gen e celas unificadas.
❱❱ Os modelos Vol-
vo XC40 Recharge e C40 Re-
charge pasan a denominarse 
agora EX40 e EC40 respec-
tivamente para que os seus 
nomes concorden cos dos 
demais modelos eléctricos 
da marca.
❱❱ En 2024, DS con-
verterase no primeiro fabri-
cante do mundo en incluír 
ChatGPT de serie nos seus 
modelos equipados co siste-
ma DS IRIS.
❱❱ Os coches híbridos 
ou eléctricos, que contan con 
etiqueta ambiental ECO ou 
Cero emisións, só se atopan 
nun 3,2% dos fogares espa-
ñois.

BREVES

Gran variedad en Desayunos
y Platos Combinados

Montero Ríos, 39
Santiago de Compostela

✆ 981 593 636

Axenda Axenda SprintSprint

¡TENEMOS EL BOCADILLO QUE TE GUSTA!

Bocadillos
Sandwich

Hamburguesas
y Pollos Asados

Rosalía de Castro, 23 | Esquina Montero Ríos | ✆ 981 590 538

Novo Concesionario 
Segway



Abarth 695 celebra o seu 75 aniversario
A mítica marca ita-

liana de coches de 
carreira Abarth ce-

lebra os tres cuartos de sé-
culo do seu modelo 695 co 
lanzamento dunha edición 
limitada de tan só 1.368 uni-
dades. En homenaxe ao seu 
motor T-Jet de 1.4 litros, o 
vehículo presenta un motor 
sobrealimentado cun turbo-
compresor Garrett GT 1446 
que produce 180 cabalos de 
potencia e 250 Nm de par. O 
modelo alcanza unha veloci-
dade máxima de 225 km/h e 

acelera de 0 a 100 km/h en 
6,7 segundos. No deseño ex-
terior da edición exclusiva, 
totalmente renovada, desta-
ca un escorpión (en referen-
cia a icónica imaxe da marca) 
que cobre todo o teito, lamias 
douradas de dezasete polga-
das e detalles conmemorati-
vos do aniversario. No interior 
conta con elementos exclu-
sivos como o cadro de man-
dos de Alcántara e os asentos 
de carbono Sabelt. Ademais, 
inclúe tecnoloxías moder-
nas como Radio DAB de 7", 

pantalla TFT de 7", Carplay & 
Android Auto e conectividade 

Mopar. Todo un agasallo para 
os amantes dos clásicos.

Honda amplía a gama ZR-V 
e:HEV coa versión Elegance

Uníndose ás ver-
sións xa existentes 
Sport e Advance, o 

novo ZR-V Elegance apun-
ta a compradores novos, in-
teresados polo deseño e a 
condución divertida que é 
capaz de ofrecer o SUV de 
Honda. O deseño exterior 
presenta unha silueta de-
portiva con superficies lisas 
e un frontal de impacto que 
achega unha boa presenza 
na estrada. No interior ofre-
ce comodidade, versatilida-
de e tecnoloxía avanzada 
centrada na funcionalida-
de do vehículo. A nova va-
riante inclúe lamias de aliaxe 
de dezaoito polgadas, asen-
tos dianteiros calefactables, 

cámara de visión traseira e o 
sistema Honda Connect con 
pantalla táctil de nove pol-
gadas. A versión Elegance, 
como o resto da gama ZR-
V, presenta un sistema pro-
pulsor híbrido e:HEV que 
combina un motor de ciclo 
Atkinson de 2.0 litros con 
dous motores eléctricos, 
entregando 135 kW (184cv) 
e 315 Nm de par, ofrecendo 
un rendemento que desta-
ca pola eficiencia segundo 
o fabricante.

Os prezos da Gama ZR-V 
quedan da seguinte manei-
ra: ZR-V 2.0 i-MMD Elegance: 
39.550 €, ZR-V 2.0 i-MMD 
Sport: 42.850 € e ZR-V 2.0 i-
MMD Advance: 43.450 €.

Mini presenta os novos 
modelos Cooper 3 portas

Con dúas variantes 
de motores de gaso-
lina, os novos Mini 

Cooper 3 portas C e o Mini 
Cooper 3 portas S, incorpo-
ran eficientes motores de 
tres ou catro cilindros, des-
tacando a potencia e a ex-
periencia de condución. O 
deseño minimalista combi-
na a tradición de Mini man-
tendo a esencia do "go-kart 
feeling" na estrada. O interior 
enfócase na iconografía da 
marca, cun deseño minima-
lista, novos materiais e in-
novacións técnicas como o 
Mini Operating System 9 e 
os Mini Experience Modes.

A potencia dos motores 
varía, co Cooper S de catro 
cilindros alcanzando 204 
cabalos e o Cooper C trici-
líndrico con 156. Ámbolos 
modelos ofrecen unha ex-
periencia de condución áxil 
grazas ao seu sistema de sus-
pensión e amortiguación.

A personalización é un va-
lor engadido para a nova 
familia de Mini, con ca-
tro acabados diferentes: 
Essential, Classic, Favoured 
e JCW, que ofrecen diversas 
opcións de pintura, lamias e 
cores para o teito, permitin-
do aos usuarios personaliza-
lo ao seu gusto.

Un eléctrico con aire retro

Renault 5 E-Tech

■ ANTÓN PEREIRA | TexTo
■ SPRINT MOTOR| FoTos

A industria europea vol-
ve intentalo. Mini e Fiat xa 
teñen dende hai anos dous 
modelos no mercado que 
veñen rememorar tempos 
pasados de ambas as mar-
cas, ademais, con bastan-
te éxito. Agora tócalle a un 
fabricante francés probar 
sorte.

O Renault 5, un coche 
caracterizado polo seu 
vangardismo e economici-
dade, acompañou a moitas 
familias a través dos retos 
da súa época: a crise do 
petróleo, a evolución dos 
modos de vida e a chega-
da dun segundo coche ao 
fogar. Fiel a esta herdanza, 
o Renault 5 E-Tech é unha 

resposta aos retos sociais 
e ambientais deste tempo 
do século XXI: sustentabili-
dade e redución da pegada 
de carbono.

Este modelo 100% eléc-
trico é un emblema para 
Renault. Un símbolo da súa 
estratexia de relanzamento, 
a chamada “Renaulution”, 
da súa renovación indus-
trial e do impulso eléctrico 
da súa marca.

O novo Renault 5 eléctri-
co desenvolveuse en só tres 
anos fronte aos catro habi-
tuais. Está fabricado inte-
gramente en Europa e terá 
un prezo de partida duns 
25 000 euros. A súa comer-
cialización iniciarase duran-
te o último cuadrimestre de 
2024.

 Jean-Michel 
Jarre desenvolveu 
a melodía emitida 
polo vehículo a 
baixa velocidade 
para advertir os 
peóns

Para lograr este resulta-
do no segmento dos coches 
urbanos pequenos e asequi-
bles, foi necesaria a experien-
cia de Ampere, a entidade de 
Renault Group especializa-
da en vehículos eléctricos e 
software. Esta colaboración 
produciuse no marco da 
nova organización multies-
pecialista do grupo, que lle 
permite á empresa centrar-
se na procura de axilidade, 
innovación e eficacia para 
situarse convenientemen-
te na evolución tecnolóxi-
ca do sector. Desta maneira, 
Ampere dálle a Renault unha 
vantaxe competitiva, grazas 
ao rápido desenvolvemento 
dunha plataforma sen prece-
dentes dedicada aos peque-
nos vehículos eléctricos. Isto 
permitiralle a Renault desen-
volver unha nova gama de 
vehículos eléctricos, onde o 
Renault 5 E-Tech é a punta 
de lanza.

Construción sostible

Cada vehículo e cada bate-
ría ensamblaranse na plan-
ta de Douai cunha mecánica 
(motor, redutor e electróni-
ca de potencia) fabricada en 
Cléon e módulos producidos 
na Gigafactoría de Douai a 
partir do verán de 2025. De 
aquí a 2030, a súa pegada de 
carbono será un 35% inferior 
á do Zoe E-Tech.

O Renault 5 E-Tech produ-
cirase nun circuíto de proxi-
midade, cun ecosistema 
compacto de provedores si-
tuados nun radio de 300 km 
do centro ElectriCity. Esta 

aposta por unha produción 
local e competitiva apunta 
ao desenvolvemento dun 
auténtico val eléctrico euro-
peo especializado na cadea 
de valor do coche eléctrico. 
Contribúe a garantir o em-
prego e a reducir a pegada 
ambiental.

Un deseño emotivo

Cando naceu o Renault 5 
en 1972 deixou unha pegada 
polo seu deseño moderno e 
xuvenil. Os parachoques de 
plástico, as cores vivas e os 
faros dábanlle un aspecto 
pillabán. Grazas ao seu po-
sicionamento en liña coa 
evolución social, conquistou 
inmediatamente o público, 
cun grande éxito entre o pú-
blico feminino e mozo.

Como revivir esta icona 
que conta cun capital de 
simpatía sen igual? Como 
convertelo nun novo 
obxecto de desexo para 
quen viviu a época daquel 

Renault 5 orixinal, así como 
para as novas xeracións 
afeitas a un mundo en ple-
na transición eléctrica e di-
xital? Que valores deben 
guiar este renacemento? 
Estas son algunhas das pre-
guntas que guiaron o tra-
ballo dos distintos equipos 
da marca, dende o deseño 
visual e o desenvolvemen-
to do proxecto ata o lanza-
mento deste novo Renault 
5 para o século XXI.

É un terreo de xogo fantás-
tico para o equipo de dese-
ño, que adoptou un enfoque 
profundamente emocional 
para o seu traballo: o do «re-
trofuturismo». Cores pop, 
unha mirada simpática, pi-
lotos traseiros verticais, ale-
tas esculpidas, liña do teito 
pintorlada, reixa de ventila-
ción do capó reinventada e 
moito máis. Renault 5 E-Tech 
100 % eléctrico está cheo de 
chiscadelas ao seu predece-
sor. A idea é reinterpretar de 
forma eléctrica, no século 

XXI, os numerosos detalles 
tan arraigados no noso ima-
xinario colectivo.

A reixa de ventilación do 
capó do modelo orixinal re-
converteuse para estar á 
altura dos tempos, substi-
tuíndose por un indicador 
de carga en forma do em-
blemático número 5, que 
se acende cando o condu-
tor se achega ao vehículo. 
Unha interacción cómplice 
entre o home e a máquina. 
Outro exemplo de interface 
humanizada é unha secuen-
cia de benvida en forma de 
chiscadela dos faros LED en 
forma de pupila. En canto 
aos apéndices aerodinámi-
cos (ausentes no modelo ori-
xinal pero necesarios hoxe 
en día para optimizar a efi-
cacia do vehículo) fixéronse 
invisibles, como o cristal ae-
rodinámico que cobre os fa-
ros traseiros para optimizar 
o fluxo de aire.

A emoción xerada polo 
deseño exterior reflíctese 
no interior. Prestouse espe-
cial atención á acollida do 
condutor. O Renault 5 E-Tech 
incorpora unha gran panta-
lla táctil multimedia de 10,1" 

O volume do maleteiro é de 326 litros

A reixa de ventilación do capó do modelo orixinal reconverteuse para estar á altura dos tempos

cunha interface fluída. Inclúe 
unha secuencia gráfica e so-
nora de benvida deseñada 
en colaboración co Ircam e 
Jean-Michel Jarre. O artis-
ta, compositor e autor, pio-
neiro da música electrónica 
apaixonado pola tecnoloxía, 
tamén desenvolveu as con-
tornas sonoras de a bor-
do e o VSP (Vehicle Sound 
for Pedestrians), un son de 
alerta externo emitido polo 
vehículo eléctrico a velocida-
des inferiores a 30 km/h para 
advertir os peóns.

Unha plataforma 
eléctrica de nova 
xeración

Para garantir que o ve-
hículo de produción teña 
todo o atractivo sedutor do 
show-car presentado en xa-
neiro de 2021, os equipos 
de deseño, enxeñería e pro-
duto traballaron xuntos en 
modo comando, utilizando 
un proceso investido "do 
bosquexo á rúa". O deseño 
do vehículo adoita estar limi-
tado pola plataforma na que 
se baseará. Esta vez, os enxe-
ñeiros tiveron que imaxinar 
a plataforma que corres-
pondía ao desexo de Luca 
de Meo: un modelo de re-
sina creado polo equipo de 
Deseño Avanzado. Renault 
5 E-Tech é o primeiro vehí-
culo deseñado integramen-
te sobre AmpR Small, a nova 
plataforma Ampere dedica-
da aos vehículos eléctricos 
do segmento B. Isto con-
vérteo nun vehículo único 
no mercado con claras van-
taxes competitivas: chan 
plano, gran distancia entre 
eixes (2,54 m), espazo opti-
mizado para os pasaxeiros 

e volume do maleteiro (326 
litros), centro de gravidade 
máis baixo e peso reducido 
(menos de 1.500 kg). A pla-
taforma AmpR Small tamén 
permitiu numerosas eco-
nomías de escala sen com-
prometer os compoñentes 
eléctricos e as tecnoloxías 
útiles para os clientes. Este 
enfoque disruptivo, sen pre-
cedentes na empresa, tamén 
reduciu o tempo de desen-
volvemento a só tres anos.

Este eléctrico inaugura un 
novo cargador bidireccional 
de corrente alterna compa-
tible coas tecnoloxías V2L 
(vehicle-to-loade) e V2G (ve-
hicle-to-grid). Este sistema 
pioneiro, que está chamado 
a xeneralizarse, permitiralle 
ao vehículo converterse nun 

verdadeiro actor do ecosis-
tema enerxético a través dos 
servizos Mobilize, e devól-
velle á rede electricidade li-
bre de carbono. Ademais, os 
usuarios beneficiaranse de 
importantes aforros na fac-
tura de electricidade.

Motor e batería

Baixo o capó, o mo-
tor eléctrico do Renault 5 
E-Tech é máis compacto que 
o do Megane E-Tech e o do 
Scenic E-Tech do que deriva. 
Mantense fiel á tecnoloxía 
preferida polo fabricante 
galo: síncrono con rotor bobi-
nado. Sen imáns permanen-
tes, non utiliza terras raras, 

reducindo así o seu impacto 
ambiental. Este motor, que se 
beneficia da experiencia dos 
seus predecesores en termos 
de durabilidade, ofrecerase 
en tres niveis de potencia: 
110, 90 ou 70 kW/KW (150, 
120 ou 95cv).

O Renault 5 E-Tech está 
preparado para saír á estra-
da grazas ao seu cargador 
de corrente alterna de 11 
kW/KW, o seu cargador de 
corrente continua de 80 ou 
100 kW/KW e a súa batería de 
52 kWh, que lle proporcionan 
unha autonomía de ata 400 
km WLTP. Pode arrastrar un 
remolque cunha capacidade 
de arrastre de 500 kg.

Intuitivo e cálido

Ademais dos servizos co-
nectados de Google, Renault 
5 E-Tech presenta a Reno, o 
avatar oficial de Renault que 
é un compañeiro auténtico 
e simpático. Desenvolvido 
pola marca para facer a ex-
periencia do automóbil eléc-
trico máis doada e intuitiva 
para os seus clientes, o avatar 
Reno ten unha personalidade 
real. Responde as preguntas 

e ordes dos usuarios (por 
exemplo: "Hey Reno, progra-
ma unha carga para mañá ás 
8.00 h" ou "Hey Reno, como 
podo optimizar a miña auto-
nomía?") e confírelle ao ve-
hículo unha firma relacional 
chea de empatía.

Cómodo e seguro

O confort acústico optimí-
zase co sistema patentado de 
insonorización smart cocoon 
e un parabrisas acústico her-
dado do segmento superior. 
O confort térmico está garan-
tido por unha bomba de ca-
lor que limita o consumo para 
aforrar toda a enerxía posible 
da batería.

Á vangarda da segurida-
de, incorpora axudas á con-
dución (ADAS) do segmento 
superior, como o control 
de cruceiro adaptativo in-
telixente que se anticipa ás 
condicións da estrada e á de-
legación de condución de ni-
vel 2 con Active Driver Assist. 
Tamén dispón de tecnoloxías 
innovadoras para simplificar 
a intervención de primeiros 
auxilios en caso de accidente 
(Fireman Access, Pyroswitch 
e QRescue). O seu novo sis-
tema de freada reduce á me-
tade o tempo de reacción da 
freada automática. Por últi-
mo, o Safety Coach axuda o 
condutor a reducir o risco de 
accidentes.

Está equipado coa última 
xeración do sistema openR 
link con Google integrado, 
completado con máis de cin-
cuenta aplicacións e servizos 
prácticos como a integración 
das paradas de recarga no 
itinerario proposto.

 Terá un 
prezo de partida 
duns 25.000 euros

Unha análise exhaustiva para as baterías de MG
Os MG dispoñen 

dunha tecnoloxía 
de baterías moi 

avanzada cun bo nivel de 
durabilidade e seguridade, 
demostrado en numerosas 
probas. A última realizouse 
no noso país en decembro, 
unha estrita análise SOH 
nun ZS EV tralos seus primei-
ros 35.000 km de uso inten-
sivo, e sometendo á batería 
a todo tipo de cargas: ultra-
rrápidas, rápidas e lentas. O 
resultado foi excelente, pois 
a batería non sufriu a máis 
mínima degradación: con-
serva o 100% da súa capa-
cidade nominal e todos os 
seus compoñentes están 
en perfecto estado tras ser 

sometidos a unha análise 
exhaustiva. As baterías dos 
MG están deseñadas para 
ofrecer ata 5.000 ciclos de 
carga, que supoñen sobre-
pasar folgadamente o mi-
llón de quilómetros de uso 
do coche.

MG benefíciase da enor-
me experiencia en baterías 
da súa empresa matriz, SAIC 
Motor, que leva producindo 
e desenvolvendo vehículos 
eléctricos dende máis dun-
ha década. Por outra banda, 
traballa en estreita colabora-
ción con CATL, número un 
mundial en baterías para 
coches.

A xestión da temperatura 
é outro aspecto clave nunha 

batería. As do MG ZS EV con-
tan cun sofisticado sistema 
de xestión intelixente da 
temperatura, con refrixera-
ción e quecemento por lí-
quido, que garante sempre 

a temperatura ideal do pack 
de baterías para optimizar o 
seu funcionamento, aumen-
tar a súa durabilidade e me-
llorar o proceso de carga.

O coche eléctrico sae a conta
O presidente de 

Volkswagen España, 
Paco Pérez Botello, 

asegurou que “conducir un 
coche eléctrico é actualmen-
te máis barato que utilizar un 
de combustión. Se facemos 
os cálculos para un renting a 
4 anos con idéntica entrada, o 
custo de uso dun eléctrico é 
inferior en 90 € mensuais ao 

dun utilitario de gasolina: o 
menor custo da electricida-
de compensa con fartura o 
diferencial da cota mensual 
de renting”. Por outra banda, 
avogou por implantar a inte-
roperabilidade dos puntos de 
carga de coches eléctricos, de 
forma que os usuarios poidan 
pagar con tarxeta sen necesi-
dade de rexistrarse.

1.000 km de proba
Para proporcionar 

puntos de referen-
cia, encargouse a 

UTAC, un grupo indepen-
dente de renome mundial,  
que realizase unha proba 
en condicións estritamente 
similares cos Citroën ë-C4 
e ë-C4X, Renault Mégane 
e-Tech, Volkswagen ID.3 e 
MG 4.

O ë-C4 X foi o máis rápi-
do en completar 1.000 km, 
cun tempo total, recarga 
incluída, de 11 horas e 57 
minutos. Os competidores 
tardaron entre 14 e 67 mi-
nutos máis en percorrer a 
mesma distancia. Os resul-
tados, tal e como indican as 
medicións de UTAC, explí-
canse por un menor consu-
mo de enerxía e uns tempos 
de recarga optimizados para 
o ë-C4.

Citroën propón a aplica-
ción e-ROUTES, un asistente 
persoal que optimiza o iti-
nerario do usuario en tem-
po real.

Os catro modelos que se 
probaron durante dous días, 
en condicións meteorolóxi-
cas idénticas e seguindo o 
mesmo protocolo no circuí-
to de Mortefontaine son os 
seguintes:  

Modelo Batería
(capacidade)

Autonomía 
(WLTP) Peso

Citroën ë-C4 X 54 kWh 420 km 1.603 kg

MG 4 64 kWh 435 km 1.694 kg

Renault Mégane 60 kWh 450 km 1.670 kg

Volkswagen ID.3 58 kWh 425 km 1.790 kg

Foro ANFAC “Xuntos cara ao futuro”
O sector da auto-

moción reuniuse no 
Foro ANFAC ‘Xuntos 

cara ao futuro’. A xornada 
ten lugar nun ano crave no 
que España debe posicio-
narse como país de refe-
rencia en electrificación en 
Europa. Un ámbito no que 
é necesario consolidar a súa 
posición, cun mercado for-
te e unha industria robusta, 
que permita atraer investi-
mentos vinculados ao coche 
eléctrico a través de medi-
das transversais a toda a ca-
dea de valor e impulsadas 
pola Administración.

Wayne Griffiths, presidente 
ANFAC, destacou durante a 
súa intervención o potencial 
de España na fabricación de 
automóbiles, resaltando o 
seu papel como segundo 
fabricante de Europa e o oi-
tavo do mundo, tras superar 
ao Brasil en 2023. Griffiths 
lembrou o enorme esforzo 
que están a facer as fábricas 
nacionais na súa transfor-
mación para fabricar vehícu-
los con enchufe e destacou, 
que o ano pasado fabricaron 
323.000 vehículos electrifi-
cados (un 13,2% do total en 

España), fronte aos 17.000 
fabricados en 2019.

Griffiths dixo que “a aposta 
pola electrificación está cla-
ra. Agora é o momento de 
establecer medidas eficaces 
tanto no ámbito de axudas á 
compra como no do desen-
volvemento da infraestrutu-
ra de recarga que fagan do 
coche eléctrico unha opción 
atractiva para o cliente”.

Con todo, Griffiths re-
calcou que “a nova mobi-
lidade só será sostible se 
consideramos o vehículo 
cero emisións como parte 
da solución, e non como o 

problema”. Neste sentido, 
destacou o lento progreso 
do mercado electrificado en 
España, cun 12% de cota de 
mercado en 2023, respecto 
ao resto dos principais com-
petidores en Europa, cunha 
media dun 22%. A nosa obri-
ga, a de todos, é dar a volta 
a esta situación. O Goberno 
ten que facer máis: no siste-
ma de axudas e, tamén, para 
explicar os beneficios do co-
che eléctrico. Todos quere-
mos o mesmo: seguir sendo 
o segundo país produtor de 
vehículos en Europa cando 
só se fabriquen vehículos 

100% eléctricos. Pero te-
mos que ser máis ambicio-
sos, porque ninguén nos vai 
esperar”.

A secretaria de Estado de 
Industria, Rebeca Torró, des-
tacou que “estamos ante un 
reto que vai máis aló das 
fronteiras do sector. O futu-
ro da mobilidade, do mesmo 
xeito que o noso planeta, 
será sostible ou non será”. 
A isto, engadiu a necesa-
ria colaboración público-
privada para avanzar nesta 
transformación.

O CEO de Renault, Luca de 
Meo, resaltou “Este novo te-
rreo de xogo para os fabri-
cantes está marcado por 
unha volatilidade sen pre-
cedentes, sobre todo en 
termos de tecnoloxía. Para 
os europeos, supón un 
enorme reto. Temos que 
dotarnos dunha auténtica 
política industrial europea 
do automóbil”.

José Manuel Entrecanales, 
CEO de Acciona, destacou 
o labor da súa empresa no 
desenvolvemento da nova 
mobilidade a través da insta-
lación de puntos de recarga.

Corsa Yes, un eléctrico asequible
A campaña cros-

media de Opel co-
bra vida coa nova 

edición especial Corsa 
Electric Yes. A exclusiva 
edición do pequeno máis 
popular da marca xerma-
na atrae as miradas grazas 

ao seu aspecto deportivo 
GS con pintura Rekord Red 
e teito negro en contraste. 
Este Corsa, equipado con 
numerosas características 
tecnolóxicas e de confort, 
está dispoñible por 22.900 
€. (incluíndo Plan Moves 

con achatarramento). Na 
parte dianteira leva a carac-
terística cara da marca Opel 
Vizor. O emblema YES é cla-
ramente visible no interior. 
As carcasas dos retroviso-
res exteriores son negras e 
as lamias de aliaxe negras 

de 16”. Ademais de Rekord 
Red, os clientes tamén po-
den elixir outras cores re-
chamantes. Incorpora un 
motor eléctrico de 136cv, 
cunha autonomía de ata 
357 km (WLTP1).

A romana máis famosa do mundo

Vespa GTS 300 Super Tech

A Vespa GTS continúa 
destacando no mercado 
dos scooters co seu carác-
ter distintivo e a súa estéti-
ca atemporal. Nesta proba, 
exploraremos os detalles 
da versión 300 renovada 
do 2024, destacando a súa 
actualización tecnolóxica e 
o seu desempeño nas rúas.

A Vespa GTS 300 repre-
senta a esencia mesma da 
marca, mantendo a súa 
singularidade e herdan-
za no Grupo Piaggio. Nun 

mercado asolagado de op-
cións, a Vespa destaca como 
unha icona que resistiu a 
proba do paso do tempo, 
transportándonos ao co-
mezo de todo o legado das 
dúas rodas.

Esta italiana actualizouse 
con carácter e estética inal-
terados, mantendo dentro 
do Grupo Piaggio un vehí-
culo de dúas rodas com-
pletamente único e con 
historia, que se mantivo fir-
me ao longo do tempo. Xa 
vimos moitas marcas, espe-
cialmente de países asiáti-
cos, presentando ofertas 
moi similares ou case 
idénticas.

Diferencias

Realmente non é moi di-
ferente da versión anterior, 
pero agora está totalmen-
te actualizada tecnoloxi-
camente con pequenas 
melloras sobre unha base 
excelente; con novas cores 

 Hai 
que resaltar 
a súa grande 
actualización 
tecnolóxica

 23



especialmente acertadas, 
cunha sensación de calida-
de e acabado superior e cun 
estilo único.

Aínda que se conservan o 
chasis e o motor, a versión 
2024 presenta cambios sig-
nificativos na súa aparen-
cia e funcionalidade. Dende 
a nova "gravata" no faldón 
dianteiro ata os LED nos fa-
ros dianteiros e traseiro, a 
Vespa GTS 300 exhibe unha 
estética renovada e moi 
fresca.

A GTS 300 é un precioso 
scooter con rodas de doce 
polgadas, a Super Tech con-
ta cunha exclusiva pantalla 
TFT a toda cor de 4,3” que 
proporciona información da 
viaxe inmediata e fácil de ler. 
O paquete Vespa MIA vén de 
serie neste modelo, que per-
mite conectar o smartphone 
á moto e desbloquear fun-
cións que fan que cada viaxe 
sexa aínda máis agradable. 
Tamén inclúe un navegador 
GPS. Todo isto súmase ao 
300cc HPE, un dos motores 
de mellor rendemento xa-
mais montado nunha Vespa.

A parte traseira tamén in-
corpora agora unha luz LED 
e un novo soporte para a ma-
trícula, un novo asento, no-
vas rodas que quedan en 12” 
e algúns pequenos detalles 
no bastidor que non afectan 
á forma xa coñecida, que é o 
máis importante.

Os seus 23,8cv non é unha 
cifra asombrosa para incen-
diar o asfalto, pero combi-
nada co baixo peso de 163 
kg, acelera con comodidade 
e firmeza. A carrozaría sim-
ple segue sendo robusta e só 
se necesitará precaución nas 
fochancas grandes, xa que 
os pneumáticos pequenos 
e finos, combinados co cur-
to percorrido da suspensión, 
establecen as limitacións. Así 
e todo, é un pracer condu-
cila. Coa maior facilidade, 
podes filtrar sen esforzo, 
manobrar entre os coches e 
poñerte xusto diante nos se-
máforos. E se iso está prohi-
bido, é difícil que alguén se 
enfade contigo, porque todo 
o mundo dáse conta da be-
leza da GTS 300 Super Tech 
e do seu carácter amigable, a 

imaxe dunha Vespa é sinóni-
mo de alegría e bo rollo.

Arrincamos!

Unha vez que te sobes a 
ela, destaca o novo sistema 
de acceso sen chave, os no-
vos interruptores, todo sua-
vidade e manteiga, e coma 
non, o alucinante e novo 
multiinstrumento electróni-
co.  Cando premes o botón 
de arrinque só sentes vibrar 
o motor cando estás parado 
nun semáforo en vermello, e 
nalgún momento sabes que 
se trata dunha moto térmica. 
Unha vez que a Vespa GTS 
300 Super Tech se pon en 
marcha, xira tan suavemente 
como parece, e as pequenas 

rodas mantéñense en con-
tacto constante coa estrada, 
grazas en parte á suspensión 
de alta gama.

Con 23,8cv de potencia 
e un peso lixeiro de 163 kg, 
a GTS 300 Super Tech ofre-
ce unha aceleración cómo-
da e áxil. A súa capacidade 
para filtrarse entre o tráfi-
co e tomar curvas con fa-
cilidade convértena nunha 
compañeira ideal para a 
xungla urbana. Esta Vespa 

é a versión que todo vespis-
ta desexaría, que non difire 
das outras versións en can-
to a condución. Por exemplo, 
sorprendeume a suavidade 
coa que a GTS 300 roda po-
las estradas galegas, as pe-
quenas rodas e a suspensión 
poden presentar algunhas 
limitacións en terreos moi 
irregulares ou grandes fo-
chancas, aínda que propor-
cionan unha estabilidade 
excepcional en zonas urba-
nas, cunha incrible suspen-
sión que a fai flotar sobre as 
rúas empedradas.

Tanto en termos de res-
posta do acelerador como 
de freada, a condución é 
moi agradable, e o mo-
tor de 300cc funciona moi 

 A 
estabilidade a 
alta velocidade é 
excelente

• MOTOR E TRANSMISIÓN

• CILINDRADA: 300cc
• TIPO: monocilíndrico de 

4 tempos e 4 válvulas
• DISTRIBUCIÓN: SOHC 

(unha árbore de levas)
• ALIMENTACIÓN: 

inxección electrónica
• REFRIXERACIÓN: líquida
• POTENCIA: 23,8cv a 8.250 rpm
• NORMATIVA 

ANTICONTAMINACIÓN: Euro5
• EMISIÓNS CO2: 74 gr/km
• ACESO ELECTRÓNICO: C.D.I.
• TRANSMISIÓN 

SECUNDARIA: correa
• EMBRAGUE: automático 

centrífugo en seco con 
topes amortecedores

• CHASIS: bastidor en ferro de aceiro 
con reforzos estruturais soldados

• SUSPENSIÓN DIANTEIRA: 
Monobrazo ESS (Enhanced Sliding 
Suspension) con resorte helicoidal

• AMORTECEDOR 
TRASEIRO: hidráulico

• SUSPENSIÓN TRASEIRA: 
tipo basculante

• MOTOR CONECTADO ao chasis
• AMORTECEDORES traseiros: 

2 hidráulicos de dobre efecto
• REGULACIÓNS: precarga 

en 4 posicións
• FREOS E RODAS

• FREO DIANTEIRO: disco 
220 mm; pinza de 2 pistóns

• FREO TRASEIRO: disco 220 mm
• RODA DIANTEIRA: lamia 

de aluminio de 12"
• RODA TRASEIRA: lamia 

de aluminio de 12"
• DIMENSIÓNS E PESO

• LONXITUDE: 1.980 mm
• ANCHO: 765 mm
• DISTANCIA ENTRE 

EIXOS: 1.385 mm
• ALTURA DE ASENTO: 790 mm
• CAPACIDADE DO 

DEPÓSITO: 7 litros
• PESO EN SECO: 148 kg
• CONSUMO: 2.5 l/100 km
• 
• EQUIPAMENTO
• Oco baixo o asento (2 cascos jet)
• Guanteira con chave
• Inmobilizador eléctrico
• Alarma
• Arrinque eléctrico
• Warning
• Toma de corrente USB
• Toma de corrente
• Cabalete central
• Pata de cabra
• Control de tracción
• ABS
• Instrumentación
• TFT (opcional)
• LCD
• Reloxo
• Ordenador de a bordo
• Nivel de gasolina
• Temperatura de refrixerante
• Temperatura ambiente
• Testemuña de reserva
• Conectividade smartphones 

(opcional)
• Aplicación smartphones

MANTEMENTO
Revisións de mantemento 
recomendadas:
1ª 1.000 km
2ª 5.000 km ou un ano
Seguintes: cada 5.000 km ou un ano
Prezo aproximado de 
cada revisión: 85 €
Cambio de pneumáticos: 
cada 12.500 km
Prezo aproximado: 225 €

É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións.

SEGURO
Terceiros con asistencia na 
estrada, seguro de condutor, 
indumentaria do condutor, seguro 
de pneumáticos, perda de chaves 
e avaría mecánica: 225 € ao ano 
(maiores de 25 anos). Tamén hai 
a posibilidade de engadir roubo, 
incendio ou perda total (Todo Risco)

silenciosamente, proporcio-
nando unha experiencia de 
condución case eléctrica, a 
este apartado achega moi-
to o seu escape, discreto e 
silencioso, marabilloso.

Aínda que este scoo-
ter non está pensado para 
grandes percorridos fóra da 
cidade, puiden gozar dun-
ha bonita condución na que 
me sentín cómodo e segu-
ro, xa que a estabilidade a 
alta velocidade era excelen-
te. A GTS 300 toma as curvas 
comodamente.

Resumo

En conclusión, a Vespa 
GTS 300 continúa a tradi-
ción de excelencia da marca, 
combinando estilo, tecno-
loxía e rendemento de ma-
neira excepcional. Xa sexa 
sucando as rúas conxes-
tionadas dunha cidade ou 

gozando dun paseo na es-
trada, este icónico scooter 
ofrece unha experiencia de 
condución inigualable. Coa 
súa renovada estética e a 
súa actualización tecnoló-
xica, a GTS 300 Super Tech 
posiciónase como a opción 
preferida para os amantes 
das dúas rodas que buscan 
estilo e funcionalidade nun 
paquete único.

Está dispoñible en 
tres cores: Azul, Grigio 
Entusiasta Matt e Grigio 
Optimista Matt. O seu pre-
zo é de 6.499 € (máis gas-
tos de matriculación, uns 
250 €).

 Só se sente 
vibrar o motor 
cando estás parado 
nun semáforo

A Super Tech conta cunha exclusiva pantalla TFT a toda cor de 4,3” que proporciona
información de viaxe inmediata e fácil de ler

Destacan o novo sistema de acceso sen chave e os novos interruptores

40 anos do Ibiza
Celebración dun dos Seat máis icónicos

■ DANIEL G. PALAU | TexTo  ■ SPRINT MOTOR | FoTo  

Dende o seu debut en 
1984 o Seat Ibiza conver-
teuse nunha icona da indus-
tria automotriz en España. 
O modelo foi fundamental 
para a compañía, acumu-
lando máis de seis millóns 
de unidades vendidas, im-
pulsando a súa internacio-
nalización ao longo das súas 
cinco xeracións. Dende o 

comezo, o Ibiza foi a proxec-
ción do compromiso de Seat 
coa innovación, o deseño 
atractivo e o rendemento 
accesible.

Wayne Griffiths, CEO da 
marca, expresouno da se-
guinte maneira “Dende o 
seu lanzamento, o Ibiza foi 
un claro referente no mer-
cado e, ao mesmo tempo, 

axudou a Seat a medrar e 
converterse nunha empre-
sa global con capacidade 
para comercializar vehí-
culos en países de todo o 
mundo. Hoxe celebramos o 
40 aniversario do coche que 
conquistou a todas aque-
las xeracións que viron en 
Seat unha marca informal 
con espírito novo". O Ibiza 

representa o mellor da histo-
ria contemporánea de Seat; 
grazas a súa habilidade para 
aproveitar as novas tecno-
loxías e o deseño para crear 
unha identidade distintiva.

Repasamos as súas cinco 
xeracións identificando as 
virtudes que o fixeron com-
binar a innovación coa con-
tinuidade do concepto.

O comezo dunha era (1984-1993)
O lanzamento do Ibiza marca unha 

época na compañía, xa que foi o pri-
meiro coche desenvolvido comple-
tamente pola marca e simbolizou 
a independencia de Seat como fa-
bricante. A colaboración con socios 
como Giorgetto Giugiaro, Karmann e 
Porsche resultou nun vehículo refe-
rencial, no que destacou o innovador 
"System Porsche" que resaltaba o seu 
rendemento. Ao seu lanzamento apa-
receu con tres niveis de equipamento 

dispoñibles: L, GL e GLX, todos aso-
ciados a motores de gasolina de 1.2 
e 1.5 litros. O Seat Ibiza 1.5 GLX con 
85cv foi o modelo superior da gama, 
na que todos compartían un deseño 
exterior que se fixo recoñecible ao ins-
tante, con elementos como as lamias 
de aliaxe de corte deportivo. Dende o 
primeiro momento combinou o espí-
rito novo co obxectivo de ser accesible 
ao gran público.

Expansión e éxito nos 90 (1993-2002)
A chegada da segunda xeración nos 

anos 90 levou ao Ibiza a un novo chan-
zo da súa historia de éxito e marcou 
o comezo das operacións na sede de 
Seat en Martorell, onde foi deseñado 
por Giugiaro. O novo Ibiza distinguiuse 
no seu deseño pola súa forma redon-
deada e deportiva, converténdose ao 
tempo nun vehículo máis compacto e 
espazoso. Sen embargo, o elemento 
distintivo e protagonista foi o motor 

de inxección de gasolina de dous li-
tros, a maior cilindrada do segmento 
da época. Rápido e doado de conducir 
(incluía dirección asistida) aquel novo 
Ibiza era lixeiro e dinámico ao pesar 
só 1.010 quilogramos. As prestacións 
da segunda xeración animaron a Seat 
a competir no Campionato do Mundo 
de Ralis, gañando a Copa do Mundo 
de Ralis de dous litros en tres ocasións 
(1996, 1997 e 1998).

Dixitalización e seguridade na 5ª xeración (2017-Presente)
A quinta xeración do Ibiza, lanza-

da en 2017, reflicte a evolución do 
Ibiza adaptado ás demandas cam-
biantes dos clientes. A dixitalización 
e a mellora das prestacións ambien-
tais do vehículo atópanse no cen-
tro das novidades. Deseñada por 
Alejandro Mesonero-Romanos, a súa 
silueta mostra claramente o ADN de 
Seat, representado polos faros Full 
LED triangulares e o blister dobre 
cara. Desenvolvido en Barcelona 
sobre a plataforma MQB-A0, inte-
gra ademais unha gran cantidade 
de tecnoloxías, enfocándose na co-
nectividade e a seguridade, conver-
téndose no modelo máis seguro da 

historia de Seat, con avanzados sis-
temas de asistencia ao condutor. A 
conectividade reforzouse tamén coa 

chegada dos dispositivos adaptados 
a Android Auto e Apple. A quinta xe-
ración segue vixente hoxe en día (no 

2021 recibiu a súa última actualiza-
ción), combinando a innovación coas 
características tradicionais do Ibiza.

Seat Ibiza "FR Aniversario"
En honra ao seu 40 aniversario, 

Seat introduciu o acabado espe-
cial "FR Aniversario", un modelo 

exclusivo que celebra a lonxevidade 
do Ibiza encapsulando a evolución 
constante do vehículo ao longo das 

décadas. O modelo conmemorativo 
aparece con novas cores (Graphene 
Grey na carrozaría e Cosmo Grey nas 

lamias) e equipamento, así como de-
talles de deseño únicos tanto no in-
terior como no exterior.

Innovación para o século XXI (2001-2009)
A terceira xeración, presentada 

en 2001 no Salón do Automóbil de 
Boloña, representou un novo salto 
cualitativo para o Ibiza, en termos 
de fabricación, enxeñería e deseño. 
Walter de Silva foi o deseñador que 
deu vida ao Ibiza do S.XXI, ofrecén-
dolle un aspecto máis aerodinámi-
co, coa introdución do "Chasis Áxil" 
e motores de ata 130 cabalos.

A celebración do 20º aniversario 
en 2004 festexouse coas versións 
deportivas FR, que rapidamente 
gañaron o entusiasmo dos amantes 
do Ibiza e o concepto non parou de 
evolucionar, engadindo variantes e 
diferentes melloras. Desta maneira 
en febreiro de 2006 estreouse unha 
nova imaxe máis moderna e agresi-
va, engadindo novos acabados inte-
riores e novos parachoques a unha 

gama que, no mercado nacional, 
ofrecía dezaoito versións e combi-
naba cinco niveis de equipamento 
con nada menos que once motores 
dispoñibles.

A terceira xeración tamén come-
zou a anticipar os tempos da indus-
tria, coa vontade dos consumidores 
de novas solucións máis ecolóxi-
cas e eficientes, o que deu lugar ao 

lanzamento do Ibiza Ecomotive en 
2007, que se destacou como o mo-
delo máis ecolóxico do seu segmento 
con emisións de CO2 de só 99 g/km.

Fusión de deseño e tecnoloxía (2008-2017)
A cuarta xeración, presentada 

en 2008, adoptou un novo enfo-
que de deseño baixo o concepto 
"Arrow Design", deseñado por Luc 
Donckerwolke. Este Ibiza combinou 
liñas xeométricas e tecnoloxías inno-
vadoras, incorporando melloras na 
seguridade avanzada xunto coa in-
trodución dunha nova plataforma do 
Grupo Volkswagen. No apartado me-
cánico, unha das grandes novidades 
foi a chegada da caixa de cambios 

automática DSG de sete velocidades, 
asociada ao motor 1.6 de gasolina de 
105 cabalos. Entre as vantaxes des-
ta transmisión estaba a capacidade 
de proporcionar un maior confort 
de condución mantendo a depor-
tividade típica de Seat. Ademais as 
opcións de motorización expandí-
ronse e as versións Ecomotive se-
guiron a posicionar ao Ibiza como 
o modelo con menores emisións de 
CO2 na súa clase.

A tecnoloxía de condución 
autónoma segue avanzando, 
cun desenvolvemento tec-
nolóxico e proxectos piloto 
de numerosas marcas e ac-
tores que a vai achegando 
progresivamente á súa im-
plantación real. Os conduto-
res xa poden gozar do xerme 
destas tecnoloxías cos siste-
mas avanzados de asisten-
cia á condución ADAS, que 
supoñen os primeiros pasos 
cara a unha condución au-
tomatizada. Algunhas das 
cámaras e sensores necesa-
rias para o funcionamento 
dos sistemas ADAS van ins-
taladas sobre o parabrisas. 
Por iso, cando se substitúe 
un parabrisas, hai que des-
montar as cámaras do cris-
tal roto, montalas no novo e 
recalibrarlas para asegurar 
que funcionan coa máxima 
precisión e proporcionan a 
información correcta. Unha 
mínima desviación pode en-
ganar aos sistemas ADAS e 
provocar un mal cálculo de 
distancias, o que pode des-
encadear unha colisión ou 
un atropelo. Na era da con-
dución autónoma, a correc-
ta recalibración das cámaras 
será aínda máis importan-
te, pois a información que 
proporcionen ao sistema 
empregarase para todas 
as tarefas relacionadas coa 
condución.

Unha contorna complexa

Circular polas vías públicas 
é a contorna máis comple-
xa de funcionamento autó-
nomo ao que se enfrontou 
xamais unha máquina, polo 
enorme número de varia-
bles en xogo e imprevisibili-
dades. Un coche autónomo 
ten que saber distinguir ra-
pidamente todo o que está 
ao seu ao redor, algo que 
os humanos facemos sen 
darnos apenas conta, pero 
que é tremendamente com-
plicado. Dende algo que a 
priori parece sinxelo, como 
saber o que é un can (en to-
das as súas formas e posi-
cións posibles); a algo aínda 

máis complicado, como di-
ferenciar unha persoa nun-
ha parada de autobús, cunha 
fotografía de alta resolución 
dunha persoa nun anuncio 
nesa mesma parada.

Ademais de compren-
der todo o que ve, ten que 
realizar un seguimento do 
que sucede ao seu ao redor 
e determinar que obxectos 
ou persoas poden afectar á 
condución (como os vehí-
culos circundantes, peóns, 
sinais ou marcas viarias); o 

que é ruído de fondo, pero 
podería actuar (como un co-
che estacionado ou un peón 
camiñando pola beirarrúa), e 
o que non vai afectar ao seu 
guiado.

A condución autóno-
ma máis avanzada empre-
ga a Intelixencia Artificial 
(IA) mediante tres activida-
des: percepción, predición e 
planificación.

Percibir. 

O sistema de percepción 
dun coche autónomo re-
compila datos dun sofisti-
cado conxunto de sensores, 
que inclúe cámaras, rada-
res e lidars, con múltiples 
modalidades de detección. 
Logo utiliza un algoritmo 
adestrado con aprendizaxe 
automática, que emprega 

redes neurais convolucio-
nais (CNN), para clasificar 
e etiquetar eses obxectos. 
Desta forma, a computadora 
do vehículo pode saber se os 
elementos que hai na imaxe 
son algo ao que necesita es-
tar atenta; ou algo que poida 
ignorar, como unha parede.

As redes neurais transfor-
madoras TNN (as mesmas 
que se empregan nos mo-
delos de intelixencia arti-
ficial de procesamento da 
linguaxe natural) encárganse 
de comprender as relacións 
complexas entre elementos 
da imaxe, como a segmenta-
ción semántica, onde a com-
prensión do contexto global 
é crucial.

Unha vez xerada unha 
imaxe bidimensional da con-
torna, as redes TNN convér-
tena nunha vista aérea en 
3D, porque o sistema nece-
sita unha visión dende o alto 
para ver claramente as locali-
zacións e a escala dos obxec-
tos ao redor do vehículo.

Predicir. 

Toda esa información 
transmítese ao sistema de 
predición do vehículo, que 
tamén emprega algoritmos 
TNN pola súa capacidade 
para xeneralizar compor-
tamentos a partir de gran-
des mostras de datos cos 
que se foi adestrando aos 
algoritmos, e comprender 
comportamentos de lon-
go alcance. Porque non hai 
que esquecer que a IA dos 
coches autónomos aprende 
de cada situación que se xera 
na súa vida diaria, e tamén 
se adestra a partir de datos 

e de simulacións realizadas 
en contornas virtuais.

Os algoritmos do siste-
ma de percepción rastrexan 
cada obxecto; determinan 
como, en que dirección e a 
que velocidade se move; e 
predín cara a onde se move-
rá a continuación en función 
das súas accións pasadas. 
Por exemplo, un coche au-
tónomo pode recoñecer a 
un peón, lembrar onde está, 
comprender os seus move-
mentos e calcular as posibi-
lidades de que se baixe da 
beirarrúa e se cruce na tra-
xectoria do coche. O sistema 
analiza a posición de cada 
obxecto e reevalúa o roteiro 
previsto para cada un deles 
10 veces por segundo, para 
garantir que o vehículo es-
tea sempre listo para reac-
cionar e planificar un camiño 
seguro.

Planificar. 

Unha vez que comprende 
a súa contorna, o sistema de 
planificación decide cal é a 
mellor maneira de moverse 
de forma segura, eficiente e 
legal; e envía ordes aos sis-
temas de control do vehí-
culo para que circule. Este 
sistema elixe en que carril 
debe circular o vehículo, a 
que velocidade, cando vi-
rar, acelerar ou frear, en que 
momento deterse e outros 
parámetros.

O máis incrible de todos 
os procesos de percepción, 
predición e planificación, 
é que se realizan practica-
mente en tempo real, tras 
manexar e procesar o alu-
vión de información que 
xera un coche que se está 
movendo e cambiando de 
contorna cada segundo. 
Ese é outro dos campos de 
investigación avanzada re-
lativos á condución autóno-
ma: o desenvolvemento dun 
hardware capaz de procesar 
moitos xigas de información 
por segundo; e tamén dun 
software con algoritmos que 
poidan manexar dun modo 
rápido e eficaz redes de 
aprendizaxe profunda.

O coche autónomo e a Intelixencia Artificial

 A condución 
autónoma máis 
avanzada emprega 
a Intelixencia 
Artificial

Dobre triunfo de Red Bull en Yeda
Max Verstappen sobe ao máis alto

■ BRAIS GARCÍA | TexTo
■ SPRINT MOTOR| FoTos

Red Bull confirmou a súa 
autoridade no inicio da 
tempada 2024 cun novo 
dobrete no GP de Arabia 
Saudita, unha vez máis con 
Max Verstappen por dian-
te de Sergio Pérez. Do mes-
mo xeito que en Sakhir, un 
piloto de Ferrari comple-
tou o podio, honra que re-
caeu neste caso en Charles 
Leclerc. O top 10 da proba 
foi bastante similar ao da 
anterior semana, con pre-
senza doutro Ferrari, neste 
caso o do debutante Oliver 
Bearman (7º); dous McLaren, 
dous Mercedes e un Aston 

Martin. O único corredor 
que rompeu o stablishment 
foi Nico Hulkenberg, 10º co 
seu Haas.

Coa de Yeda, Max 
Verstappen acumula 56 vi-
torias no seu palmarés e su-
biu por 100ª ocasión a un 
podio de Fórmula 1 de 187 
carreiras disputadas, o que 
lanza unha porcentaxe de 
éxito do 53,48%.

Red Bull sumou o triunfo 
número 115 de 371 Grandes 
Premios, e se miramos só 
2024 podemos apreciar que 
a escuadra austríaca aca-
para 87 do máximo de 88 
puntos a repartir na clasifi-
cación de construtores. Tan 
só se les escapou 1: a volta 

rápida en Arabia Saudita, 
que foi a parar ao marcador 
de Leclerc.

A carreira e os 
pneumáticos

Un total de dezaoito mo-
noprazas dos vinte que to-
maron a saída escolleron 
o pneumático medio para 
a saída; as excepcións fo-
ron Bearman e Bottas, que 
montaron o brando. O 
Safety Car apareceu no sé-
timo xiro tras o accidente 
de rebaixa Stroll, que avan-
zou a primeira rolda de pit 
stops. Apenas catro corre-
dores (Norris, Hamilton, 
Hulkenberg e Zhou) opta-
ron por quedarse en pis-
ta co pneumático medio, 
atrasando ao máximo posi-
ble as súas detencións. Ese 

momento empezou a che-
gar a partir da volta 33, que 
é cando parou Hulkenberg; 
logo chegoulle a quenda a 
Hamilton (36), Norris (37) e 
Zhou (41). O de Haas foi o 
único en regresar co com-
posto duro, mentres o res-
to optou polo brando para 
recuperar algunhas posi-
cións. A nivel táctico, tan só 
Bottas visitou o pit lane en 
dúas ocasións.

Próximo GP: Australia 
(22-24 de marzo)

A Fórmula 1 tomara-
se agora unha semana de 
respiro antes de aterrar 
en Melbourne para dispu-
tar o GP de Australia do 22 
ao 24 de marzo, xa co pro-
grama habitual de venres a 
domingo.

Posición Piloto Coche/Motor
1 Max Verstappen Red Bull/Honda RBPT
2 Sergio Pérez Red Bull/Honda RBPT
3 Charles Leclerc Ferrari
4 Oscar Piastri McLaren/Mercedes
5 Fernando Alonso Aston Martin/Mercedes
6 George Russell Mercedes
7 Ollie Bearman Ferrari
8 Lando Norris McLaren/Mercedes
9 Lewis Hamilton Mercedes

10 Nico Hülkenberg Haas/Ferrari

Derrapar entre os abe-
tos dun remoto bosque de 
Finlandia nun vehículo de 
probas eléctrico con 1.088 
cabalos (800 kW/KW) non é 
como moita xente se ima-
xina un estudo de merca-
do. Con todo, non todo o 
mundo pensa como Oliver 
Schwab e Björn Förster, res-
ponsables do programa 
de desenvolvemento do 
Porsche GT4 e-Performan-
ce. En Levi, Finlandia, a uns 
170 km ao norte do Círculo 
Polar Ártico, supervisaron 
unha proba máis co futuro 
Porsche de carreiras para 
clientes.

Durante os últimos 18 me-
ses, o prototipo de compe-
tición totalmente eléctrico 
realizou unha xira mundial 
xestionada por Schwab. 
Comezou no Festival da 
Velocidade de Goodwood, 
no verán de 2022, para 
despois visitar Europa, 
Estados Unidos e Asia. 
Posteriormente, antes de 
viaxar a Australia para unha 
exhibición no Gran Premio 
de Fórmula 1, pasou polas 
salvaxes e xeadas terras do 
norte de Finlandia. Alí leva-
ron a cabo algunhas probas 
de clima extremadamente 
frío.

Estas actividades des-
envolvéronse durante a 
Porsche Ice Experience, en 
Levi, Finlandia. As instala-
cións, que cobren 422.000 

metros cadrados, inclúen 
dúas áreas de adestramen-
to con 32 pistas de condu-
ción variadas. Unha frota de 
123 modelos Porsche dis-
tintos está dispoñible para 
1.350 participantes de todo 
o mundo, distribuídos en 
36 eventos que se inician 
en xaneiro.

Para adaptar o GT4 e-Per-
formance a esta contorna, 
montáronse pneumáticos 
de inverno con cravos e 
aumentouse o percorrido 
da suspensión para mello-
rar a folgura nos pasos de 
roda e elevar a distancia ao 
chan. Pechouse a toma de 
aire central debido ás baixas 
temperaturas constantes 
e engadiuse unha protec-
ción de aluminio na parte 
inferior. Con todo, o GT4 e-
Performance non requiriu 
outras modificacións: em-
pregouse o mesmo siste-
ma de propulsión eléctrico 
refrixerado por aceite, cun-
ha potencia de 1.088cv, na 

súa configuración de clasi-
ficación. No evento, o equi-
po técnico de Porsche tivo a 
oportunidade de examinar 
en detalle o GT4 e-Perfor-
mance baixo condicións ata 
entón descoñecidas. As con-
dicións particulares de Levi 
representan un grande inte-
rese técnico. En Finlandia, o 
desafío principal foi a baixa 
temperatura, que pode che-
gar aos 20 graos baixo cero 
durante o día nesta épo-
ca. Con todo, isto non re-
presentou un problema. 
Sorprendentemente, inclu-
so a carga rápida de máis de 
200 kW/KW foi exitosa, reali-
zada directamente sobre un 
lago conxelado.

Nestas condicións, o co-
che logrou unha carga 
completa en 20 minutos 
grazas ao seu avanzado sis-
tema de refrixeración por 
aceite, que mantivo a tem-
peratura do sistema de pro-
pulsión no punto óptimo 
de 45º, asegurando así o 

máximo rendemento. Para 
as probas en Levi, Förster 
e o seu equipo dotaron ao 
vehículo dunha función ex-
perimental deseñada para 
potenciar a súa habilidade 
de derrapaxe. Ao accionar 
simultaneamente os pedais 
de freo e acelerador, toda a 
potencia dirixíase ás rodas 
traseiras. Este axuste imple-
mentouse en tan só unha 
hora, demostrando a rapi-
dez e facilidade con que se 
pode modificar a resposta 
dos vehículos eléctricos.

Os comentarios dos asis-
tentes destacaron de manei-
ra moi favorable o potencial 
dun vehículo eléctrico con 
enfoque deportivo. Este 
evento marcou un fito sig-
nificativo en "Porsche GT4 e-
Performance World Tour"; a 
súa meta principal é explo-
rar a tendencia de opinión 
entre equipos de clientes 
potenciais e organizadores 
de campionatos en todo o 
mundo.

Velocidade eléctrica sobre xeo

